Жоба 

Үкіметтік сағатқа қосымша баяндама
Құрметті Владимир Карпович!

Құрметті әріптестер!

Қорғаныс министрі, генерал-полковник Сәкен Әділханұлы Жасұзақовқа нақты және мазмұнды баяндама жасағаны үшін алғысымды білдіруге рұқсат етіңіздер.
Баяндамашы әскери мамандарды даярлау, әскери білім мен ғылымды дамыту және қазіргі заманға сай әскери-патриоттық тәрбиені қолдаудағы Қарулы Күштер қызметін жан-жақты ашып көрсетті.

Тәуелсіздік жылдарында Елбасы, Қарулы Күштердің Жоғарғы Бас қолбасшысы Нұрсұлтан Әбішұлы Назарбаевтың тікелей қатысуы және ерекше көңіл бөлуінің нәтижесінде бүгінгі күн талабына сәйкес барлық деңгейдегі мамандарды даярлауда әскери білім берудің толыққанды қазақстандық үлгісі қалыптасты. Сондай-ақ, ғылыми және ғылыми-педагогикалық құрамды дайындау жолға қойылды.
Құрметті әріптестер!

Ең алдымен, қару мен әскери техниканың жаңа түрлерін, күнбе-күн өзгеріп жатқан әскери стратегия мен тактиканы меңгерген Қарулы Күштер қолбасшылары мен жеке құрамын дайындау үшін арнайы білім берудің және әскери ғылым мен әскери-патриоттық тәрбиені дамытудың ерекше маңызын атап өткім келеді.
Қорғаныс министрлігінің осы салалардағы басымдықтары мен міндеттері және қазіргі жәй-күйі туралы министр жан-жақты айтты.
Біз оны қолдаймыз және  тиісті көмек көрсетуге әзірміз.
Мен өз сөзімде Қазақстан Республикасы Президентінің 2017 жылғы 29 қыркүйектегі Жарлығымен бекітілген Әскери Доктрина ережелерінен туындайтын мынадай нақты мәселелерге тоқталғым келеді.
Бірінші, мемлекеттің әскери ұйымдарына қажетті мамандар даярлау жөнінде.
Барлық деңгейдегі әскери оқу орындарының түлектері ең күрделі міндеттерді шешуге дайын болуы тиіс. Жас офицерлер мен сержанттар қандай салада қызмет етуде, әскери оқу орнында алған білімі мен білігін қалай қолданып жүр, олар сол салаға қаншалықты қажет, міне, осыған талдау жасау керек.  Оқу бағдарламаларын заман талабына сай қайта қарап, оқыту технологиясын жетілдіруі, инновациялық идеяларды енгізуі, қазіргі әскери іс-қимылдардың сипатына қарай мамандарды бейімдеуі қажет. Ұлттық қауіпсіздікті қамтамасыз ету, әскери басқару, стратегия және шұғыл әрекет өнері саласында тұжырымды білім беруге басымдық беру керек. 
Осыған байланысты жоғары оқу орындарының академиялық дербестігі туралы заңнамаға өзгеріс енгізу, әскери оқу орындары білім беру стандарттарын өздері әзірлеп, бекіту мүмкіндіктерін қарастыру керек деп ойлаймыз. Бұл әскери мамандарды дайындау сапасына оң әсер еткен болар еді.
Екінші -- әскери білім – қазақстандық білім беру жүйесінің ажырамас, құрамдас бөлігі деп қарауымыз керек. Осыған байланысты әскери жоғары оқу орындары азаматтық жоғары оқу орындарымен тығыз қарым-қатынаста болып, үздік педагогикалық тәжірибелерімен алмасуы тиіс. Сонда ғана әскери білім берудің берік негізін қалап, жоғары деңгейін қамтамасыз етуге болады.
Сонымен қатар, қорғаныс-өнеркәсіп кешеніне жоғары білікті инженер-техник мамандар даярлау әлі шешімін тауып болмағанын атап кету керек. 
Қорғаныс-өнеркәсіп кешені саласына мамандарды қажет болса шетелдің алдыңғы қатарлы оқу орындарында оқытып, тиісті қорғаныс кәсіпорындарында тәжірибеден өткізу қажет.
Үшінші,  ғылымды дамытпайынша қазіргі заманғы кәсіпқой армия құру мүмкін емес.

Талдау нәтижелері көрсетіп отырғандай, қолдағы бар ғылыми әлеует толық пайдаланылмай келеді. Әскери іс-қимыл жүргізудің жаңа әдістері бойынша дайын тәсілдер көп емес. Қазіргі заманғы әскери шиеленістер бойынша пікір сайыстыру жұмыстары тиісті деңгейде жүргізілмейді. Бұл мәселеге менің әріптестерім толығырақ тоқталатын болады.
Инновацияларға қатысты бір мәселеге тоқтайық. ---

Ресми деректерге қарағанда, 2009 жылдан бастап күні бүгінге дейін әскери тақырып бойынша 38 авторлық куәлік пен патенттер тіркелді. Олардың негізгі тақырыптары қазіргі заманғы әскери білім беру жүйесі, басқару жүйесі, ағылшын тілін үйрену үшін мобильді жүйе, жаңа инженерлік-техникалық шешімдер. Деген мен, әскери ғылыми зерттеу нәтижелерін әзірлеу және енгізу жұмысын күшейту керек.
Осыған байланысты, Қорғаныс министрлігі болашаққа арналған ғылыми бағыттарды айқындап, оларды тиісінше қаржыландыруды Қазақстан Республикасында ғылымды дамытудың басым бағыттары тізбесіне енгізуі тиіс. Ұлттық жэне Инженерлик академияларынын потенциалын қолдану қажет. 
Қорғаныс қабылетін дамыту үшін озық идеялар мен тәсілдерді, жаңа технологияларды іздестіру, дамыту және енгізу мақсатында әскери инновациялық технополис құру туралы шешім қабылдаған Ресей Федерациясының тәжірибесімен танысу артық болмас деп есептейміз.
Мамандардың біліктілігін арттыру жұмыстары тұрақты түрде жүргізіледі. Қорғаныс мәселесін жоспарлауға жауапты мемлекеттік органдардың өкілдері әскери оқу орындарында біліктілігін арттыруда.
Он санат бойынша әскери қызметшілер (барлығы – 3 мыңға жуық адам) Қазақстан Республикасы Президенті жанындағы мемлекеттік басқару академиясында курстарда оқыды.
Төртінші, Елбасы, Нұрсұлтан Әбішұлы Назарбаевтың барлық саланы цифрландыру жөніндегі тапсырмасын, соның ішінде әскери білім беру мен ғылым саласында іске асыруға ерекше назар аударуымыз керек. Әсіресе, киберқорғаныс мәселесі бірінші орында тұруы тиіс. Ақпараттық-психологиялық және ақпараттық-техникалық әрекетке қарсы іс-қимыл жүргізу мақсатында Қарулы Күштерде киберқауіпсіздікті қамтамасыз ету бөлімшелері құрылды. 
Сонымен бірге, киберқауіпсіздік саласындағы нормативтік-құқықтық актілерді жетілдіру жөнінде ұсыныс жасап, кибербөлімшеге мамандар даярлау жұмысын күшейту қажет. Осы мәселелердің барлығы да Әскери Доктринада белгіленген.
Әскери мамандарды даярлаудың маңызды бағыты – жаһандық желілер ресурстарын пайдаланудың міндетті нормаларын оқу болып табылады. Шетелдер әскери қызметшілердің интернетте жұмыс жасау мәселесімен көптен бері шұғылданып келеді. Пентагон 2011 жылы тиісті ережесін жариялады. Онда әскери қызметші үшін әлеуметтік желінің және сұхбат барысында құпия ақпаратты сақтаудың маңызы және виртуалды әлемде армияны дұрыс көрсете білу туралы айтылған. Ресей Федерациясының Қорғаныс министрлігі ведомство қызметкерлері мен әскери қызметшілердің интернетте өзін-өзі ұстау ұсынымдарын таратты. Әскери қызметші құпия ақпаратты мүлтіксіз сақтауы тиіс. Қазақстан солдаттары мен офицерлері желілік ресурстардың әкімшілері интернеттегі кез-келген ақпаратты ала беретінін білуі тиіс.
Әлемдік тәжірибеден көріп отырғанымыздай, әскери іс-қимылдын бір түрі едәуір дәрежеде ақпараттық салаға жол алуда. Сондыктан, киберсоғыс жағдайында тактика мен әдісті өзгертудің маңыздылығы артады.

Осыған байланысты, қазіргі кезде әскери мамандарды даярлауда ғылыми-әдістемелік қамтамасыз ету мақсатында  цифрландыруды енгізіп, білім беру ресурстарын электрондық түрге көшіру, электронды оқу материалдарын әзірлеу, тактикалық дайындық, әскери іс-қимылды, әскери техникаларды басқаруда цифрлы тренажерларды қолдану қажет. Бірінші кезекте осы технологияларды қолдануды білетін оқытушылар мен нұсқаушыларды дайындау керек.
Сонымен қатар - аса дәл электрондық карталарының  жүйесін және  жергілікті жердің 3D-үлгісін жасау жұмыстары өзекті бағыттардың бірі.

Бесінші, халықаралық ынтымақтастық. Тәуелсіздік жылдарында 12 елде 5963 әскери қызметші білім алды. 
Яғни, Ресей, Беларусь, АҚШ, Еуропа және Азия елдері. Ұлттық қорғаныс университетінің магистранттары мен докторанттарының шетелдерде тәжірибеден өтуі өзінің тиімділігін көрсетті.

Ал біздің елімізде Армениядан 3, Тәжікстаннан 115/77=192 және Қырғызстаннан 216/75=291 курсант оқып жатыр. (Анықтама: ҰҚУ, Жаяу әскер әскери институты, Әуе Қорғанысы Күштері әскери институты, Радиоэлектроника және байланыс әскери инженерлік институты).
Қорғаныс министрі өз баяндамасында әскери-патриоттық тәрбие жұмысына кеңірек тоқталды. Осыған байланысты, Қарулы Күштер қызметінде әскери-патриоттық клуб жұмыстарын, жастардың әскери қызметке дайындығын үйлестіруге және қолдауға айрықша мән беруі керек.
Осы орайда республикалық интернационалист-жауынгерлердің және Қарулы Күштер ардагерлерінің ұйымдарымен, жастармен байланысты күшейту қажет.
Ал, аскери университеттердегі тәрбие жумысынын денгейи жаксы деп айта алмаймыз. Бас аскери прокурордын мэлимети бойынша 2017 жылда 27 кылмыс тиркелди – атап айтсак уставтан тыс жагдай, паракорлык, типти курсант олтиру бар (Улттык гвардия университети). 2018 жылы уш кылмыс тиркелди. Осы проблемага ерекше назар аудару кажет жэне университет басшыларын тикелей жауапкершиликке тарту керек. 

Катардагы аскерлердин Саяси-тәрбие жұмыстарында қазіргі заманға сай әдістерді қолдануда көршілес елдердің тәжірибесін үйрену  болар еді. 
Осы ретте көпфункционалды ақпараттық жылжымалы кешеннің тиімділігі зор. Ол – мультимедиалық құралдармен жабдықталған және далалық жерде әскери қызметшілер арасында мәдени-көпшілік жұмыстар жүргізуге мүмкіндік береді.. Сарапшылардың пікірі бойынша жоғары технология дәуірінде дүниеге келген жастардың әскери қызметіне оң әсерін тигізері анық.
Тұтастай алғанда, барлық мүдделі мемлекеттік органдардың «Рухани жангыру» багдарламасынын аясында біртұтас бағытын айқындау әскери білім беру мен ғылымды дамытудың, заман талабына сай патриоттық тәрбие берудің жүйесін қалыптастырудың маңызды факторы болып табылады.
Осыған байланысты министрлік әскери мамандарды даярлаудың тиімділігін арттыру мәселесін шешу және біздің Қарулы Күштердің әскери қабылетін күшейту мақсатында ғылыми әлеуетті пайдалану аясында белсенді ұсыныс жасауы қажет деп санаймыз.

Құрметті әріптестер! 

Сөзімнің соңында Қорғаныс министрі, генерал-полковник Сәкен Әділханұлы Жасұзақовқа, Қарулы Күштердің барлық жеке құрамына, басқа да әскери құрылымдарға Қазақстан Республикасын қорғауға әрқашан дайын жоғары білікті мамандар даярлаудағы жауапты жұмыстарына табыс тілеймін.
Назарларыңызға рахмет!

